
Pa: Diputado Timoteo Silberie, i
Sra. Ruthmila Sint Jago, Direktor di Sekshon di Kultura, Arte i Literatura (SKAL) di Entidat
Publiko Boneiru

CC: Konseho Insular di Boneiru

Fecha: 17 di oktober 2026

ASUNTO: PROTESTA FORMAL URGENTE | PETISHON PA SUSPENDE DI INMEDIATO AKSESO NA
LIVEFEED/TRANSMISHON BIBU DI DIRECT LIVE 13 — REGATTA FESTIVAL 2026

Apresiabel Sra. Sint Jago i diputado Silberie,

Na nomber di Energia TV, nos ta presenta formalmente un protesta urgente na SKAL, komo
instansia responsabel pa organisashon di Regatta Festival, kontra e desishon pa duna Direct Live
13 akseso direkto na livefeed i posibilidat pa trasmiti bibu na Regatta Festival 2026.

Boneiru tin e kapasidat tékniko, eksperensia i posibilidatnan di distribushon pa promové
Regatta Festival no solamente riba nivel lokal, sino tambe regional i internashonal. E dos
stashonnan di televishon di Boneiru tin un rol importante den promoshon di nos kultura,
tradishon i eventonan, tantu pa nos komunidat lokal komo pa publiko pafé di Boneiru.

SKAL, komo organisashon responsabel pa Regatta Festival 2026, tin un responsabilidat
importante pa stimula, apoya i fortalesé e sektor di media lokal. Ta importante pa enfatisa ku
Regatta Festival ta un evento organisa ku sosten finansiero di fondo publiko, esta, medio di
rekursonan ku ta bini di nos propio komunidat. P’esei, nos ta konsidera ku SKAL tin un
responsabilidat adishonal pa garantisa un proseso transparente i hustu den distribushon di
oportunidatnan di transmishon, asina ku e medionan lokal di Boneiru por sigui desaroy3,
fortalesé i kontribui na promoshon di nos kultura i identidat.

Ta resulta kontradiktorio inverti den desaroyo di e sektor di media lokal i, na mes momentu,
permiti desishonnan ku por debilita su kompetensia i sostenibilidat. Nos no ta kuestiond e
derecho di otro medionan pa bishita i kubri Regatta Festival, pero si nos ta insisti ku e
transmishonnan bibu di e evento mester keda den man di medionan lokal di Boneiru, bou di

kriterio kla, transparente i hustu, ku komo propdsito tin e protekshon, fortalesemento i
desaroyo sostenibel di e sektor di media na Boneiru.

PETISHON PA TRANSMISHON DI AWE ANOCHI
Den bista di urgensia di e situashon, nos ta pidi formalmente na SKAL pa tuma e siguiente
medidanan:

e Suspenshon inmediato: Suspendé temporalmente akseso na livefeed i transmishon bibu
di Direct Live 13 pa aktividatnan di awe anochi, te ora e situashon ta klarifika i
interesnan di medionan lokal keda konsidera debidamente.

e Splikashon formal: Suministra un splikashon por eskrito tokante kriterianan,
prosedimentunan i akuerdonan ku a sirbi komo base pa otorga Direct Live 13 akseso
direkto na livefeed/ transmishon bibu di Regatta Festival 2026.

e Oportunidat hustu pa medionan lokal: Garantisa ku e dos stashonnan di televishon di
Boneiru haina un oportunidat igual, hustu i transparente pa transmiti e evento, teniendo
na kuenta nan kapasidat tékniko i alkanse lokal, regional i internashonal.

e Protekshon di sektor di media lokal: Tuma medidanan konkreto pa proteha prensa
lokal, promové kompetensia hustu i sostené desaroyo sostenibel di e sektor di media na
Boneiru, teniendo na kuenta rol di medionan lokdl den promoshon di kultura, identidat i
evento di nos isla.

Etika periodistiko, respet mutuo i sostenibilidat di e sektor di media lokal mester ta refleha
klaramente den tur desishon ku e organisashon tuma. Meskos ku medionan lokal di Boneiru ta
mustra respet pa e konteksto kultural i organisativo di eventonan na Korsou, nos ta spera ku e
mesun réspet i konsiderashon ta keda mustra na medionan lokal di Boneiru.

Un evento ku ta representa kultura, identidat i orguyo di Boneiru mester kontribui na
fortalesementu i desaroyo di e medionan lokal ku ta traha pa promové nos isla. No hasi uso di e
kapasidat tékniko i e posibilidatnan di distribushon lokal, regional i internashonal di nos
stashonnan di televishon ta un oportunidat perdi pa amplia visibilidat di Boneiru i su kultura.

Komo siguiente paso, nos lo prepara i presenta un informe mas amplio tokante situashon di e
sektor di media lokal durante Regatta Festival 2026. Den e informe aki, nos lo dokumentd e
impakto negativo ku e organisashon aktual tin riba e sektor, inkluyendo preokupashonnan
tokante posibel faboritismo, otorgamentu di akseso eksklusivo na un medio di prensa i
limitashon di nos sektor di media lokal. Tambe nos lo analisa e konsekuensianan di invershon,
operashon i sostenibilidat di medionan lokal, asina tambe komo nan kapasidat pa sigui
promové kultura i eventonan di Boneiru na nivel lokal, regional i internashonal.

Debi na e transmishon programa pa awe anochi, nos ta solisita ku SKAL tuma akshon inmediato
i suministra un kontesta formal por eskrito promé ku e transmishonnan kuminsa. E urgensia di e
situashon ta rekeri un reakshon oportuno i konkreto, ku ta tene kuenta ku e interesnan di
medionan lokal i nesesidat pa garantisa transparensia, trato hustu i réspét pa e sektor di media
na Boneiru.

Atentamente,

Na nomber di Energia TV
A
(0

S
Emilayla Coffi
Direktor

